
O’zbekiston 
 
2015-yilda O’zbekiston bolalar mehnatining eng yomon shakllarini tugatish uchun choralar ko’rgan 
bo’lsa-da, paxta sanoatida bolalarni majburan ishlatgani ham ko’zga tashlandi. Hukumat Xalqaro Mehnat 
Tashkiloti (XMT) shafe’ligida uchinchi tomon bilan o’n viloyatda monitoring ishlarida qatnashgani, qolgan 
viloyatlarda o’zining Muvofiqlashtiruvchi kengashi yordamida monitoring olib borgani hamda paxta 
sanoatida bolalar mehnati taqiqlangani to’g’risida aholi xabardorligini oshirish kampaniyasini 
o’tkazganiga qaramasdan O’zbekiston past bahoga loyiq, chunki qator viloyatlarda ayrim mahalliy 
rahbarlar bolalarni, jumladan Jizzax va Xorazmning bir necha tumanlarida kollej o’quvchilarini, terimga 
olib chiqishda davom etdi. O’zbekistonda paxta hamon kvota sistemasiga tayangan holda yetishtiriladi. 
Hukumat tomonidan belgilangan narxlar mahalliy rahbarlarni majburiy mehnatdan foydalanishga 
rag’batlantiruvchi omil bo’lib xizmat qiladi va bolalar ishchi kuchi sifatida jalb etilishiga zamin yaratadi. 
Bolalar paxta yig’im-terimidan tashqari pilla parvarishi bilan ham band. O’zbekistonda bolalar mehnatiga 
oid ma’lumotlar yangilanib turilmaydi va mavjud ijtimoiy dasturlar muammoni tubdan hal qilish uchun 
yetarli emas. Paxta sanoatida mehnat qoidalari buzilgani to’g’risida xabar topish tizimi yig’im-terim 
mavsumining yarmiga borib ishga tushgani, ko’rsatilgan telefon raqamlari ba’zida ishlamagani shundan 
dalolatki, bolalar mehnatiga oid shikoyatlarni qabul qilish va ko’rib chiqish tizimida nuqsonlar bor. 
Bundan tashqari, terim paytida mustaqil monitoring o’tkazishga harakat qilgan fuqarolik jamiyati faollari 
mahalliy hokimiyat organlari tomonidan ta’qib etilgani, qo’rqitilgani va ushlangani haqida xabar berildi. 
 

Yuqoridagi ma’lumotlarga asoslanib, O’zbekistonda bolalar mehnati, jumladan, uning eng xunuk 
ko’rinishlariga barham berish uchun quyidagilar tavsiya etiladi. 
 
Yo’nalish Tavsiyalar Tavsiya etilgan 

yil(lar) 

Huquqiy baza Bolalar pornografiyasiga egalik, shuningdek, ularning fohishabozlikda 
qo’llanishi, taklif etilishi va bolani fohishabozlikka jalb etgan holda 
amalga oshirilgan oldi-berdidan foyda ko’rganlik uchun jinoiy jazo 
belgilab, bolalarni tijoriy maqsadda jinsiy ekspluatatsiyadan himoya 
qilishni kuchaytiring. 

2015 

Tartibot Mustaqil kuzatuvchilarga paxta yig’im-terimi paytida bolalar 
mehnatini monitoring qilishga, to’satdan tekshiruvlar o’tkazishga 
ruxsat bering. Mehnat qonunlari poymol etilganiga oid ma’lumotni 
yashirish uchun kuzatuvchilarni ushlagan va qo’rqitgan rasmiylarni 
jazolang. 

2014 – 2015  

Mehnat inspeksiyasi byudjeti, inspektorlar uchun trening, nechta 
inspeksiya o’tkazilgani, bolalar mehnatiga doir qanday 
qonunbuzarliklar aniqlangani, necha marta jarima solingani 
to’g’risidagi ma’umotlarni omma e’tiboriga havola eting. 

2015 

Teskari aloqa tizimi va bolalar mehnatiga oid shikoyatlarni qabul 
qiladigan boshqa mexanizmlar yil bo’yi, jumladan paxta mavsumi 
davrida, ishlab turishi va hozirjavob bo’lishini ta’minlang. Mazkur 
tizimlardan omma xabardor bo’lishi va ulardan foydalana olishi, aynan 
qaysi ishonch telefonlariga murojaat qilish haqida aniq ma’lumotga 
ega bo’lishi lozim. Shikoyat qilgan fuqarolar jazonalish xavfidan xoli 
bo’lishi darkor. 

2015 

Ishchi kuchi yetarli bo’lishini ta’minlash maqsadida bolalar mehnatiga 
oid qonunlar ijrosini kuzatuvchi mehnat inspektorlari sonini oshiring 

2015 

Mehnat hamda jinoiy turdagi inspeksiyalarni, to’satdan tekshiruvlarni  
bolalar uchun xavfli mehnat turlari uchrab turadigan joylarda 
yo’naltiring, xususan paxta sanoatida. 

2011 – 2015 

Yig’im-terim jarayonini kuzatib boradigan va qonunlar ijrosini 
ta’minlaydigan keng qamrovli shunday bir tizimni yo’lga qo’yingki, 
uning doirasida ishchilar shikoyatlari, maktablar yopilgani, 18 yoshga 
yetmagan bolalar paxtaga safarbar qilinishi yoki boshqa turdagi 
mehnatga jalb qilingani haqidagi ma’lumotlar tekshirilsin. Javobgar 
shaxslar, jumladan, bolalarni paxtaga olib chiqqan mahalliy 
mutasaddilarni (hokimlarni) jazoga torting. 

2012 – 2015 

Bolalar mehnatining eng yomon ko’rinishlari va bolalar savdosi bilan 
bog’liq tekshiruvlar, sud ishlari va ayblovlar haqida batafsil 
ma’lumotlarni ommaga havola eting 

2011 – 2015 

Koordinatsiya Viloyat va tuman hokimliklariga qaratilgan muvofiqlashtirish sa’y-
harakatlarni oshiring, toki mahalliy hukumatlar bolalar mehnatini man 
etuvchi qonun-qoidalardan xabardor bo’lsin va ularni ijro etishni o’z 
vazifasi deb bilsin. 

2015 

Hukumat siyosati Bolalar mehnatiga chek qo’yish va bu illatning oldini olishga qaratilgan 
strategiya ta’lim va maorif dasturlarida mujassam bo’lsin. 

2014 – 2015 

18 yoshgacha bo’lgan bolalarni paxta terimiga majburlash amaliyotiga 
barham berish maqsadida kvota sistemasini va bozor qiymatidan past 
narxlarni belgilash siyosatini qayta ko’rib chiqing. 

2012 – 2015 

Yig’im-terim mavsumida ta’lim sifatini saqlab qolish va o’quvchilarning 
terimda qatnashishining oldini olish maqsadida o’qituvchilarning 
paxtaga safarbar etilishiga qo’yilgan taqiqni tatbiq eting. 

2015 

O’quv muassasalarida ma’lumot saqlash tartibini kuchaytiring hamda 
viloyatlarda paxta terimchilarining yoshini ko’rsatuvchi ro’yxatlar 
tuzilishini ta’minlang. 

2013 – 2015 
 

Ijtimoiy dasturlar Pilla yetishtirish va metallolom yig’ish ishlariga bolalar qanchalik jalb 
qilinayotgani, ularga qanday bu sohalarda qanday vazifalar 
yuklatilayotganini aniqlash uchun tadqiqot o’tkazing. 

2013 – 2015 

Bolalar mehnatining eng xunuk shakllari, ayniqsa, paxta yetishtirishda 
ishlatilayotgan bolalarga alohida ahamiyat qaratib, tegishli dasturlarni 
kengaytiring. 

2009 – 2015 

 


